
MENDIMI | PAKICES

Nuk mund té bashkohem me shumicén e Gjykatés, e cila ka konkluduar se pika 6 e nenit 42 té
ligjit nr.8436, daté 28.12.1998 “Pér organizimin e pushtetit gjygésor né Republikén e Shqipérisé”,
duhet té shfugizohet si né kundérshtim me Kushtetutén, pér arsyet gé vijojné:

Kolegjet e Bashkuara té Gjykatés sé Larté, né bazé té nenit 145/2 té Kushtetutés, ia kané
referuar ¢éshtjen Gjykatés Kushtetuese pér t’u shprehur lidhur me kushtetutshmériné e kreut V té ligjit
té mésipérm “Pér pushtetin gjygésor ...”, duke arsyetuar né esencé, se me pércaktimin e rasteve
konkrete té shkarkimit té gjyqgtarit, Kushtetuta nénkupton se nuk ka lejuar delegimin e késaj
kompetence, ligjvénésit té zakonshém..., dhe se ... duke analizuar vendimet e Késhillit t& Larté té
Drejtésisé, konstatohet se, me “mospérmbushje té rregullt té detyrés” (pika 7 e nenit 41 té ligjit), éshté
kuptuar dhénia e njé vendimi té gabuar (kur éshté prishur nga organi mé i larté) ose gé cilésohet si i
gabuar népérmijet kontrollit té inspektoratit.

Né kété ményré, rasti i referuar nga Gjykata e Larté, ngre ¢éshtjet té tilla si, nése neni 147 i
Kushtetutés e autorizon ligjvénésin té detajojé rastet e shkarkimit té gjyqtarit nga detyra, nése
pércaktimi i shkeljeve disiplinore né nenin 41 té ligjit té kundérshtuar, éshté né tejkalim té
pércaktimeve kushtetuese, dhe nése interpretimi nga ana e Késhillit té Larté té Drejtésisé, i
pikés 7 té nenit 41 té ligjit té atakuar, népérmjet vendimeve té marra nga ky Késhill, &shté né
kundérshtim me Kushtetutén.

Pavarésia e gjygtaréve (neni 145 i Kushtetutés) né shtetin e sé drejtés é&shté njé parim qé
orientohet nga vlerat themelore té rendit kushtetues. Pikérisht, detyrimi i pérgjithshém pér dhénien e
drejtésisé e imponon garantimin e kétij parimi. Megjithaté, pavarésia gjyqésore nuk pérbén njé
privilegj pér gjyqgtarin. Ajo nuk i jep doré té liré pér veprim té pakufizuar, por ushtrohet né kuadrin e
pércaktimeve kushtetuese e ligjore. Né kuadrin e parimit té sovranitetit popullor (neni 2/1/2 i
Kushtetutés), pushtetet e geverisjes ushtrohen si pushtete té deleguara, gjé gé do té thoté se ato
(pushtetet) nuk ushtrohen si konkurrim, por né kuadrin e njé ndérveprimi té pérbashkét funksional
(neni 7 i Kushtetutés).

Garantimit té kétij parimi i shérbejné njé séré rregullimesh kushtetuese e ligjore, té tilla gé
kané té béjné me organet gé jané ngarkuar me transferimin dhe pérgjegjésiné disiplinore té gjyqtaréve
(nenet 136 e 147 té Kushtetutés), me kohén e géndrimit né detyré, me pagat (neni 138 i Kushtetutés),
me imunitetin e gjygtaréve (neni 137 i Kushtetutés), etj.

Pérvec sa sipér, aspekte té réndésishme té mbikéqyrjes gjygésore, Kushtetuta ia ka rezervuar
ligjit. Késhtu, né bazé té nenit 147/4 té Kushtetutés, Késhilli i Larté i Drejtésisé vendos pér ...
pérgjegjésiné e tyre (té gjyqtaréve) disiplinore sipas ligjit. Ky formulim i késaj dispozite nénkupton se
mjaft aspekteve té pérgjegjésisé disiplinore, duke pérfshiré edhe detajimin e shkeljeve té disiplinés dhe
té sanksioneve pérkatése disiplinore, Kushtetuta ia ka Iéné ligjvénésit té zakonshém. Pérvec késaj,
edhe ményra parimore dhe e pérgjithshme e formulimit kushtetues (neni 147/6) dikton nevojén e
detajimit me ligj. Njé gjé e tillé éshté e nevojshme edhe pér té pérmbushur njé standard té kérkuar né
kété drejtim, gé rastet e pérgjegjésisé dhe sidomos té shkarkimit té gjyqtaréve té jené sa mé té
detajuara né legjislacionin gé rregullojné pérgjegjésiné e tyre disiplonore, gjé gé do té minimizonte
diskrecionin e tepért té organit disiplinor.

Lidhur me céshtjen, nése pércaktimi i shkeljeve t& disiplinés né nenin 41 té ligjit “Pér
pushtetin gjygésor ...” éshté né kundérshtim me Kushtetutén, éshté e nevojshme té konfrontohet kjo
dispozité e ligjit me nenin 147/6 dhe dispozita té tjera t& Kushtetutés. Duke i analizuar rastet e
shkarkimit, té parashikuara né nenin 147/6 té Kushtetutés, konstatohet se neni 41 i ligjit “Pér
organizimin e pushtetit gjygésor né Republikén e Shqipérisé”, ka detajuar njérin nga rastet e
shkarkimit gé parashikon kjo dispozité, dhe pikérisht shkarkimin pér akte e sjellje gé diskreditojné
réndé pozitén dhe figurén e gjyqgtarit. Pra, si¢ shihet nga njéra ané, dispozita kushtetuese shprehet pér
“akte dhe sjellje”, té cilat mund té jené nga mé té ndryshmet, por nga ana tjetér, e ngushton marzhin e
tyre, duke vendosur kushtin gé kéto “akte e sjellje” duhet té jené béré shkak pér “diskreditimin e
réndé té pozités dhe figurés sé gjyqgtarit”. Né kété ményré, dispozita kushtetuese ka pércaktuar
vetém standardin se kur shkeljet disiplinore mund té passjellin shkarkimin e gjyqtarit. Né rastin né
shqyrtim, duke i paré rastet e shkeljes sé disiplinés té parashikuara nga dispozita e mésipérme e ligjit,
mendoj se formulimi i saj éshté brenda kétij standardi kushtetues.

Lidhur me nenin 42 té ligjit té kundérshtuar, mendoj se edhe kjo dispozité éshté né pajtim me
Kushtetutén. Né kété dispozité ligjvénési i zakonshém vetém sa ka precizuar llojet e sanksioneve
disiplinore gé mund té imponohen ndaj gjyqtarit dhe gé fillojné me até té vérejtjes dhe mbarojné me
até mé té réndin, gé éshté shkarkimi nga detyra, sanksion ky, gé parashikohet edhe né Kushtetuté (neni
14716). Pér pasojé, pérderisa sanksioni mé i réndé rregullohet nga Kushtetuta, atéheré nuk vihet né
dyshim se edhe ato mé té lehtat jané né pajtim me Kushtetutén. Pérveg késaj shfuqizimi i pikés 6 té
nenit 42, do té krijojé pérshtypjen sikur ligji “Pér pushtetin gjygésor ...” nuk e parashikon sanksionin
disiplinor té shkarkimit, gjé qé do té krijonte kegkuptime né kété drejtim, sepse njé sanksion gé e
rregullon Kushtetuta nuk éshté jokushtetues qé té adaptohet edhe né ligj.

Megjithaté, mendoj se nga piképamja e formulimit, neni 42 i ligjit “Pér pushtetin gjygésor né
Republikén e Shqipérisé”, ka vend pér pérmirésim. Sé pari, formulimi ekzistues duhet té adaptonte
standardin kushtetues, gé lidhet, né ményré té vecanté, me masén e shkarkimit té gjyqtarit nga detyra,
dhe konkretisht, até gé ka té b&jé me diskreditimin e réndé té pozités dhe figurés. Konkretisht, né
kété nen, pasi numérohen sanksionet nga “vérejtja” deri tek “transferimi ...”, i cili do té ishte paragrafi
i paré i Kkétij neni, né paragrafin e dyté mund té parashikohej se “kur shkeljet e disiplinés, té
parashikuara né nenin 41 té kétij ligji, gjykohet se kané diskredituar réndé pozitén dhe figurén e
gjyqtarit, ndaj tij mund té merret masa e shkarkimit nga detyra. Sidogofté, mendoj se kjo mangési nuk
e bén jokushtetuese kété dispozité, sepse plotésohet nga neni 46 i ligjit. Sipas késaj dispozite:“Gjyqtari
gé shkarkohet nga detyra pér njé nga arsyet e parashikuara né Kushtetuté, ka té drejté té ankohet
.7 Ky formulim nénkupton se shkeljet e disiplinés té pércaktuara nga neni 41 i ligjit, mund té
pérbéjné shkak pér shkarkim vetém kur kané sjellé diskreditim té réndé té pozités dhe té figurés, gjé
gé vlerésohet rast pas rasti nga Késhilli i Larté i Drejtésisé apo Gjykata e Larté. Pra, jo ¢do shkelje e
disiplinés, gé parashikon neni 41 mund té sjellé shkarkimin e gjyqtarit, por organi disiplinor (Késhilli i
Larté i Drejtésisé) dhe Gjykata e Larté, duke kombinuar nenin 41 me nenin 46 té ligjit, pér té
konkluduar nése sjelljet e parashikuara né dispozitén e paré pérbéjné shkak pér shkarkim nga detyra,
duhet té verifikojné nése kéto shkelje kané diskredituar réndé pozitén dhe figurén e gjyqtarit.

Né vendimin e Kolegjeve té Bashkuara té Gjykatés sé Larté, éshté véné né dyshim edhe
kushtetutshméria e interpretimit, nga ana e organit disiplinor (Késhillit té Larté té Drejtésisé), té pikés
7 té nenit 41 té ligjit, dispozité kjo, gé ka té béjé me shkeljen e disiplinés népérmjet kryerjes sé
veprimeve né kundérshtim me pérmbushjen e rregullt té detyrés ose moskryerja e veprimeve té
detyrueshme procedurale, kur nuk pérbén vepér penale. Eshté e vérteté se gjendja e
jokushtetutshmérisé mund té shkaktohet si nga veté ligji, g€ mund té jeté jokushtetues, por edhe né
procesin e aplikimit té ligjit. Rasti i fundit ka té béjé me até gé&, megjithése ligji, né vetvete, éshté né
pajtim me Kushtetutén, organi gé e aplikon, p.sh., organi disiplinor, gjykata, e interpretojné né ményré
jokushtetuese.

Né kété drejtim mendoj se kontrolli i veprimtarisé sé gjyqtarit, bashké me pasojat gé rrjedhin
prej késaj pér karrierén e tij té métejshme profesionale, &shté mjaft delikat nga piképamja kushtetuese.
Kétu éshté fjala pér raportin e tendosur midis pavarésisé sé gjygésorit, apo pavarésisé sé gjyqgtarit né
dhénien e vendimeve, dhe mbikéqyrjes sé gjyqtarit, gé buron nga detyrimi i shtetit pér té garantuar njé
drejtési efektive. Standardi gé pajton kéto interesa né konflikt éshté gé mbik&qyrja ndaj gjyqtarit nuk
duhet té véré né dyshim vendimet e dhéna nga gjyqtari gé jané rezultat i bindjes sé brendshme té tij.
Kjo ¢éshtje verifikohet, rast pas rasti, nga ana e Késhillit t& Larté t& Drejtésisé apo e Gjykatés sé Larté
né interpretim té pikés 7 té nenit 41 té ligjit “Pér pushtetin gjygésor ...” duke paré se cilat veprime té
gjyqtarit cilésohen si né kundérshtim me pérmbushjen e rregullt té detyrés. Né hipotezé té cilésimit
si té tilla té rasteve, aplikimit té gabuar té ligjit, né njé ¢éshtje qé gjyqtari ka pasur pér shqyrtim, njé
interpretim i tillé i késaj dispozite té ligjit (pika 7 e nenit 41) do té ishte jokushtetuese, sepse prek
parimin e pavarésisé sé gjyqgtarit. Kjo pér arsye se, aspekti mé i réndésishém i késaj pavarésie, éshté
respektimi i bindjes sé brendshme té gjyqtarit. Né rast se vendimet gé jané rezultat i aplikimit té
gabuar té ligjit, nuk jané raste té shképutura pér njé gjyqtar té caktuar, atéheré mund té
ballafagoheshim me paaftésiné profesionale té gjyqtarit, gjé gé mund té pérbéjé shkak pér largimin
nga detyra, por njé gjé e tillé kérkon njé vlerésim né térési té aftésisé profesionale té tij. Vendimet e
gabuara mund té nxisnin marrjen e masés sé shkarkimit ndaj gjyqtarit, vetém kur vértetohet se ato jané
rezultat i ndérhyrjeve nga jashté mbi gjyqtarin, p.sh., kur vendimi éshté rezultat i mitmarrjes apo i
privilegjeve té tjera té pérfituara prej tij. Sidoqofté, influenca mbi gjyqgtarin duhet té provohet, sepse
vetém fakti i vendimit gjygésor té gabuar nuk mund té ¢ojé né shkarkimin e gjyqtarit.

